
	 ՀՀ ներքին գործերի նախարարություն
	43/21/126471-23

	
	20-10-20223

	[bookmark: _Hlk148531920]Առաջարկվում է գործող օրենքի 5-րդ հոդվածի 2-րդ մասում սահմանված մեկամսյա ժամկետը համապատասխանեցնել նախագծի 3-րդ հոդվածի 2-րդ կետով նախատեսվող փոփոխության տրամաբանությանը։
	
Ընդունվել է։


		ՀՀ պետական եկամուտների կոմիտե
	01/3-2/62908-2023

	
	19․10․2023

	Հայտնում ենք հետևյալը․
1․ Նախագծի 2-րդ հոդվածով` Օրենքի 7-րդ հոդվածի 1-ին մասում լրացվող 6.2-րդ կետով նախատեսվում է սահմանել, որ Հայաստանի Հանրապետության կառավարությունը հաստատում է մշակութային արժեքների փորձաքննություն անցկացնող կազմակերպությունների հավատարմագրման կարգն ու չափորոշիչները: Միաժամանակ, Օրենքի 10-րդ հոդվածի 2-րդ մասի 1-ին պարբերության համաձայն՝ փորձաքննությունն իրականացնում են լիազորված պետական մարմնի կողմից հավատարմագրված մասնագետները: Հաշվի առնելով վերոնշյալ մասերում առկա հակասությունը՝ առաջարկում ենք քննարկել վերոնշյալ դրույթներում համապատասխան փոփոխություն կատարելու նպատակահարմարությունը։ 
2․ Եվրասիական տնտեսական հանձնաժողովի կոլեգիայի 21.04.2015թ. «Ոչ սակագնային կարգավորման միջոցների մասին» N 30 որոշմամբ սահմանված են այն ապրանքները, որոնց նկատմամբ երրորդ երկրների հետ առևտրում կիրառվում են ոչ սակագնային կարգավորման միջոցներ: Նախագծի 2-րդ հոդվածով՝ Օրենքի 7-րդ հոդվածի 1-ին մասում լրացվող 6.3-րդ կետում նշված ապրանքները ներառված են վերոնշյալ որոշման 2-րդ հավելվածի 2.4-րդ բաժնում, որոնց նկատմամբ սահմանված է Միության մաքսային տարածք ներմուծման և (կամ) Միության մաքսային տարածքից արտահանման թույլատվական կարգ։ Միաժամանակ, նշված որոշման 12-րդ հավելվածով սահմանված է վերոնշյալ ապրանքների Միության մաքսային տարածքից արտահանման կարգ, որի 5-6-րդ կետերի համաձայն՝ նշված ապրանքների «Արտահանում» մաքսային ընթացակարգով ձևակերպումը իրականացվում է անդամ պետության մաքսային մարմնին լիցենզիայի ներկայացմամբ, իսկ նշված ապրանքների «Ժամանակավոր արտահանում» և «Վերամշակում՝ մաքսային տարածքից դուրս» մաքսային ընթացակարգերով ձևակերպումը՝ եզրակացության (թույլատվական փաստաթղթի) ներկայացմամբ: Մինչդեռ, Նախագծի 2-րդ հոդվածով՝ Օրենքի 7-րդ հոդվածի 1-ին մասում լրացվող 6.3-րդ կետով նախատեսվում է սահմանել, որ Հայաստանի Հանրապետության կառավարությունը հաստատում է hանքագիտության և հնէաբանության հավաքածուների (առարկաների) արտահանման կամ ժամանակավոր արտահանման իրավունքի եզրակացության (թույլատրող փաստաթղթի) ձևը և դրա տրման կարգը։ Հաշվի առնելով վերոնշյալը՝ առաջարկում ենք քննարկել Նախագծով սահմանվող դրույթները Եվրասիական տնտեսական հանձնաժողովի կոլեգիայի 21.04.2015թ. «Ոչ սակագնային կարգավորման միջոցների մասին» N 30 որոշմամբ սահմանված վերոնշյալ իրավակարգավորումներին համապատասխանեցնելու նպատակահարմարությունը։
	Ընդունվել է  ի գիտություն։
Տեղեկացնում ենք,որ հակասություն առկա չէ քանի որ նախագիծը նպատակ ունի ամբողջությամբ կանոնակարգելու դաշտը, փակելու առկա սողանցները, մասնավորապես առկա են կազմակերպություններ,  որոնք չունեն համապատասխան սարք-սարքավորումներ, սակայն ունենալով մասնագետներ մատուցում են ծառայություններ, որոնք երբեմն հանգեցնում են իրավախախտումների։ Բացի այդ հիշյալ գործունեության ոլորտում բացակայում է կարգավորման չափորաշիչները:Գործունեության ներկայիս վիճակի վերլուծությունը ցույց է տալիս, որ մատուցվող ծառայությունների որակի բարձրացման և ոլորտի կանոնակարգման համար անհրաժեշտ է ամբողջությամբ կարգավորել օրենսդրական դաշտը որը կհամապատասխանի ոլորտում առկա առանձնահատկություններին և կբավարարի շուկայի այսօրվա պահանջներին:
Փորձը ցույց է տվել, որ դա բացասական է ազդել ոլորտի կայացման և զարգացման վրա, արդյունքում հանգեցնելով ոլորտում գործող կազմակերպությունների և անձանց կողմից մատուցվող ծառայությունների որակի նվազմանը:














Ընդունվել է։

	ՀՀ ֆինանսների նախարարություն
	01/2-1/20718-2023
24․10․2023

	
	

	օրենքի նախագծի վերաբերյալ հայտնում ենք, որ դիտողություններ և առաջարկություններ չկան։
	Ընդունվել է ի գիտություն։

	ՀՀ արդարադատության նախարարություն
	/27.3/49177-2023

	
	20․11․2023

	
	

	1. ««Մշակութային արժեքների արտահանման և ներմուծման մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) վերնագրից և 1-ին հոդվածից անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, համաձայն որի՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը: Տվյալ դեպքում օրենքի վերնագիրն է՝ «Մշակութային արժեքների արտահանման և ներմուծման մասին»:
2. Նախագծի 1-ին հոդվածի «հետևյալ բովանդակությամբ պարբերությամբ» բառերն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասը, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի: Բացի այդ, անհրաժեշտ է վերանայել նոր լրացվող կետի համարակալումը:
3. Նախագծի 1-ին հոդվածով «Մշակութային արժեքների արտահանման և ներմուծման մասին» օրենքի (այսուհետ՝ Օրենք) 3-րդ հոդվածի 1-ին մասում նոր լրացվող կետի համաձայն՝ մշակութային արժեքների փորձաքննություն իրականացնող կազմակերպությունը՝ իրավաբանական անձ կամ անհատ ձեռնարկատեր է, որն իրականացնում է մշակութային արժեքների փորձաքննություն և սույն օրենքով սահմանված կարգով հաշվառված է լիազոր մարմնի կողմից: Նկատի ունենալով Օրենքի 10-րդ հոդվածի 2-րդ մասը, համաձայն որի՝ փորձաքննությունն իրականացնում են լիազորված պետական մարմնի կողմից հավատարմագրված մասնագետները, ինչից բխում է, որ արտահանվող կամ ժամանակավոր արտահանվող մշակութային արժեքների փորձաքննություն կարող են իրականացնել միայն լիազորված պետական մարմնի կողմից հավատարմագրված մասնագետները՝ առաջարկում  ենք Օրենքի 10-րդ հոդվածի 2-րդ մասում կատարել համապատասխան լրացում մշակութային արժեքների փորձաքննություն իրականացնող կազմակերպությունների վերաբերյալ:
4. Նախագծի 2-րդ հոդվածի «Օրենքի 7-րդ հոդվածի 1-ին լրացնել» ձևակերպումն ունի հստակեցման կարիք՝ պարզ չէ, թե որտեղ պետք է կատարվի լրացումը: Բացի այդ, նշված հոդվածով նախատեսված լրացումն անհասկանալի է և ունի վերանայման կարիք, քանի որ բովանդակային առումով չի համապատասխանում Օրենքի 7-րդ հոդվածի 1-ին մասին, մասնավորապես՝ պարզ չէ, թե Հայաստանի Հանրապետության կառավարությանը մշակութային արժեքների արտահանման և ներմուծման ոլորտում մինչև 1951 թվականը արտադրված հնաոճ (ռետրո)-մեքենաների հետ կապված ինչպիսի իրավություն է տրվում: Միաժամանակ հարկ է նկատի ունենալ, որ Օրենքի 7-րդ հոդվածի 1-ին մասը բաժանված է 1-7-րդ կետերով, հետևաբար նոր կետ լրացնելու դեպքում պետք է պահպանվի հերթական համարով համարակալելու կանոնը:
5. Նախագծի 3-րդ հոդվածն ունի վերանայման կարիք, քանի որ Օրենքի 5-րդ հոդվածի 2-րդ մասում «մեկ» բառ առկա չէ, ուստի նախատեսված փոփոխությունը հնարավոր չի լինի ինկորպորացնել:
6. Նախագծի 4-րդ հոդվածով նախատեսվում է Օրենքի 7-րդ հոդվածի 1-ին մասը լրացնել 6.3-րդ կետով, համաձայն որի՝ ՀՀ կառավարությունը հաստատում է հանքագիտության և հնէաբանության հավաքածուների (առարկաների) արտահանման կամ ժամանակավոր արտահանման եզրակացության (թույլատրող փաստաթղթի) ձևը: 
Նախագծի հիմնավորման համաձայն՝ Նախագծի մշակումը պայմանավորված է օրենսդրական կարգավորումները Եվրասիական տնտեսական հանձնաժողովի կոլեգիայի 2015 թվականի ապրիլի 21-ի «Ոչ սակագնային կարգավորման միջոցների մասին» N 30 որոշման 12-րդ հավելվածի պահանջներին համապատասխանեցնելով: Այս կապակցությամբ անհրաժեշտ է նկատի ունենալ, որ Եվրասիական տնտեսական հանձնաժողովի կոլեգիայի 2015 թվականի ապրիլի 21-ի «Ոչ սակագնային կարգավորման միջոցների մասին» N 30 որոշման 12-րդ հավելվածի 5-6-րդ կետերի ուսումնասիրությունից բխում է, որ ապրանքների արտահանումը պետք է իրականացվի լիցենզիայի ներկայացմամբ, իսկ ժամանակավոր արտահանումը և մաքսային տարածքից դուրս վերամշակումը՝ եզրակացության (թույլատվական փաստաթղթի) ներկայացմամբ, մինչդեռ՝ նախագծով նախատեսվում է հանքագիտության և հնէաբանության հավաքածուների (առարկաների) արտահանման համար ՀՀ կառավարության կողմից հաստատել եզրակացության (թույլատրող փաստաթղթի) ձևը, ինչը գտնում ենք ունի վերանայման կարիք:
7. Նախագծի 5-րդ հոդվածով Օրենքի 11-րդ հոդվածում լրացվող 2.1-ին մասի «2.1)» թիվն անհրաժեշտ է փոխարինել «2.1.» թվով: Միաժամանակ նշված մասում անհրաժեշտ է հստակեցնել, թե ինչ կարգով է իրականացվելու կրկնակի փորձաքննությունը: Բացի այդ, Նախագծի 5-րդ հոդվածի «1.» և «2.» թվերն անհրաժեշտ է համապատասխանաբար փոխարինել «1)» և «2)» թվերով:

	Ընդունվել է։




















Ընդունվել է։













Ընդունվել է։
























Ընդունվել է։
Տեղեկացնում ենք, որ տարեթիվը սահմանված է ․ Եվրասիական տնտեսական հանձնաժողովի կոլեգիայի 21.04.2015թ. «Ոչ սակագնային կարգավորման միջոցների մասին» N 30 որոշմամբ։


























Ընդունվել է։


































Ընդունվել է։

	ՀՀ էկոնոմիկայի նախարարություն
	01/20220-2023
22․11․2023

	
	

	

Ի պատասխան սույն թվականի հոկտեմբերի 11-ի Ձեր N 01/12.1/27467-2023 գրությամբ ներկայացված ««Մշակութային արժեքների արտահանման և ներմուծման մասին» Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի նախագծի՝ հայտնում ենք հետևյալը. Հայաստանի Հանրապետության 2004 թ. դեկտեմբերի 6-ի «Մշակութային արժեքների արտահանման և ներմուծման մասին» ՀՕ-176-Ն օրենքի 7-րդ հոդվածի 1-ին մասի 6.1) կետի համաձայն «ՀՀ կառավարությունը հաստատում է սույն օրենքով նախատեսված մշակութային արժեքների փորձաքննություն անցկացնող մասնագետների հավատարմագրման կարգն ու չափորոշիչները»։
Միաժամանակ հայտնում ենք, որ վերոնշյալ կարգն ու չափորոշիչները սահմանված են Հայաստանի Հանրապետության կառավարության 2011 թ. սեպտեմբերի 15-ի N 1471-Ն որոշմամբ: Կարգով սահմանվում է, որ մշակութային արժեքների փորձաքննություն իրականացնող մասնագետների (այսուհետ` Փորձագետ) հավատարմագրումն իրականացնում է Հայաստանի Հանրապետության մշակույթի նախարարի հրամանով հաստատված Փորձագետների հավատարմագրման խորհուրդը՝ սահմանված փաստաթղթերի փորձաքննության միջոցով:
Ներկայացված նախագծի 7-րդ հոդվածի 6․2 կետով նախատեսվում է կառավարության իրավասություններին ավելացնել մշակութային արժեքների փորձաքննություն անցկացնող կազմակերպությունների հավատարմագրման կարգի ու չափորոշիչների հաստատումը, սակայն օրենքի ամբողջ տեքստում նման կազմակերպությունների գործունեության վերաբերյալ որևէ դրույթ առկա չէ:
Վերոգրյալի համատեքստում հայտնում ենք, որ սույն նախագծով սահմանվող հավատարմագրումը տարբերվում է «Հավատարմագրման մասին» օրենքի շրջանակներում իրականացվող հավատարմագրման գործընթացից և չի հանդիսանում համապատասխանության գնահատում, ուստի ներկայացված նախագծի վերաբերյալ դիտողություններ չկան:






	Ընդունվել է ի գիտություն։


































Տեղեկացնում ենք, որ կազմակերպությունների գործունեությունը կարգավորվելու է ՀՀ կառավարության սահմանված կարգով։

	ՀՀ վարչապետի աշխատակազմ
	02/11.3/4097-2024
05․02․2024

	Սոցիալական հարցերի վարչություն
Նախագծով Կառավարության հավանությանը ներկայացված «Մշակութային արժեքների արտահանման և ներմուծման մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագծի (այսուհետ՝ նախագիծ) վերաբերյալ առաջարկում ենք քննարկել հետևյալ դիտարկումները։
1. Նախագծի 2-րդ հոդվածում «հնաոճ (ռետրո)-մեքենաներ» բառերն առաջարկում ենք փոխարինել «տրանսպորտային միջոցներ» բառերով՝ «մեքենա» բառի հետ կապված տարընկալումներից խուսափելու, ինչպես նաև նախագծի հիմնավորման մեջ նշված Եվրասիական տնտեսական հանձնաժողովի կոլեգիայի 2015 թվականի ապրիլի 21-ի «Ոչ սակագնային կարգավորման միջոցների մասին» N 30 որոշմանը համապատասխանեցնելու նպատակով։
	2. Նախագծի 5-րդ հոդվածով նախատեսվում է սահմանել, որ փորձաքննությունն իրականացնում են լիազորված պետական մարմնի կողմից հավատարմագրված մասնագետները և մշակութային արժեքների փորձաքննություն իրականացնող կազմակերպությունները։ Միաժամանակ, նախագծի 1-ին հոդվածով տրվում է մշակութային արժեքների փորձաքննություն իրականացնող կազմակերպության (այսուհետ՝ կազմակերպություն) սահմանումը, համաձայն որի կազմակերպությունը իրավաբանական անձ է կամ անհատ ձեռնարկատեր, որն իրականացնում է մշակութային արժեքների փորձաքննություն և «Մշակութային արժեքների արտահանման և ներմուծման մասին» օրենքով (այսուհետ՝ օրենք) սահմանված կարգով հաշվառված է լիազոր մարմնի կողմից, մինչդեռ օրենքով նախատեսված չէ «հավատարմագրված մասնագետներ» հասկացության սահմանումը։ Այդ կապակցությամբ առաջարկում ենք հստակեցնել՝ ինչ իրավական կարգավիճակ ունեն «հավատարմագրված մասնագետները», և ինչում է կայանում տարբերությունը (եթե առկա է) հավատարմագրված մասնագետի և, օրինակ, անհատ ձեռնարկատեր հանդիսացող մշակութային արժեքների փորձաքննություն իրականացնողի միջև։
	3. Նախագծի ընդունման դեպքում ինկորպորացիա իրականացնելիս հնարավոր խնդիրներից խուսափելու նպատակով՝ առաջարկում ենք ևս մեկ անգամ վերանայել նախագծի տեքստը։ Օրինակ՝ նախագծի 5-րդ հոդվածով նախատեսվում է «Օրենքի 10-րդ հոդվածի 2-րդ մասում «հավատարմագրված մասնագետները:» բառերից հետո լրացնել «և մշակութային արժեքների փորձաքննություն իրականացնող կազմակերպությունները» բառերը։ «Մասնագետները» բառից հետո նախագծում պահպանվում է վերջակետը, լրացումը կատարելու դեպքում ստացվում է, որ վերջակետ դնելուց հետո նախադասությունը փոքրատառով շարունակվելու է։
	4. Նախագծի 6-րդ հոդվածի 1-ին կետում «2.1» թվերից հետո անհրաժեշտ է լրացնել «-ին» մասնիկը։
	5. Նախագծի 6-րդ հոդվածով նախատեսվում է սահմանել, որ  փորձագիտական եզրակացության հիման վրա լիազորված պետական մարմնի կողմից արտահանման համար ներկայացված առարկաների վերաբերյալ  օրենքով նախատեսված որոշումների կայացման անհնարինության դեպքում՝ արտահանման համար ներկայացված առարկաներն ենթակա են կրկնակի փորձաքննության՝ Հայաստանի Հանրապետության կառավարության կողմից սահմանված կարգով։ 
 	Կարծում ենք, որ լրացուցիչ հիմնավորման կարիք ունի տվյալ դրույթը նախատեսելը, քանի որ անհասկանալի է, թե ինչ հիմքերով (պատճառներով) պետք է անհնարին լինի լիազորված պետական մարմնի կողմից օրենքով սահմանված որոշումների կայացումը։ Լրացուցիչ հիմնավորման կարիք ունի նաև նախագծի 6-րդ հոդվածի 2-րդ կետով առաջարկվող փոփոխությունը։  
	6. Նախագծի 6-րդ հոդվածի 2-րդ կետում «փոխել» բառն անհրաժեշտ է փոխարինել «փոխարինել» բառով։ 
	 


	Ընդունվել և խմբագրվել է։

	Իրավաբանական վարչություն

1. Նախագծի 1-ին հոդվածով «Մշակութային արժեքների արտահանման և ներմուծման մասին» օրենքի (այսուհետ՝ Օրենք) 3-րդ հոդվածի 1-ին մասում լրացվող        9-րդ կետի համաձայն՝ մշակութային արժեքների փորձաքննություն իրականացնող կազմակերպությունը իրավաբանական անձ կամ անհատ ձեռնարկատեր է, որն իրականացնում է մշակութային արժեքների փորձաքննություն և սույն օրենքով սահմանված կարգով հաշվառված է լիազոր մարմնի կողմից։ Սակայն, հասկանալի չէ «կազմակերպությունը անհատ ձեռնարկատեր է» ձևակերպման իրավական բովանդակությունը՝ հաշվի առնելով դրանց տարբեր կազմակերպաիրավական ձևը, ինչպես նաև «Անհատ ձեռնարկատիրոջ մասին» օրենքի 1-ին հոդվածի դրույթները, որոնց համաձայն՝ անհատ ձեռնարկատերն այն ֆիզիկական անձն է, որն իրավունք ունի, առանց իրավաբանական անձ կազմավորելու, ինքնուրույն, իր անունից և իր ռիսկով իրականացնել գործունեություն (…):
2. Նախագծի 4-րդ հոդվածով Օրենքի 7-րդ հոդվածի 1-ին մասում լրացվող        6.2-րդ կետի համաձայն՝ Հայաստանի Հանրապետության կառավարությունը հաստատում է մշակութային արժեքների փորձաքննություն իրականացնող կազմակերպությունների հավատարմագրման կարգն ու չափորոշիչները: Մինչդեռ, Օրենքի դրույթներից պարզ է դառնում, որ ներկայումս էլ հավատարմագրված մասնագետների կողմից իրականացվում է մշակութային արժեքների փորձաքննություն: Ուստի՝ պարզ և որոշակի չէ վերոնշյալ սուբյեկտների գործառութային տարանջատումը:
3. Նախագծի 4-րդ հոդվածով Օրենքի 7-րդ հոդվածի 1-ին մասում լրացվող        6.3-րդ կետի համաձայն՝ Հայաստանի Հանրապետության կառավարությունը հաստատում է hանքագիտության և հնէաբանության հավաքածուների (առարկաների) ժամանակավոր արտահանման և վերամշակում՝ մաքսային տարածքից դուրս եզրակացության (թույլատրող փաստաթուղթ) տալու կարգը: Մինչդեռ, Նախագծում որոշակիացված չեն այն չափանիշները, որոնք լիազոր մարմնի համար հիմք կհանդիսանան համապատասխան եզրակացություն (թույլատրող փաստաթուղթ) տրամադրելիս:



	
	Ընդունվել է ի գիտություն։
Կազմակերպությունների հավատարմագրումը նպատակ ունի սահմանելու որոշակի չափորոշիչներ բնագավառում  ծառայություններ մատուցող կազմակերպությունների համար և դրանք մինիմալ համապատասխանեցնել միջազգային ստանդարտներին, քանի որ հիշյալ կազմակերպությունները հագեցված չեն նյութատեխնիկական սարքավորումներով, մասնագետները չեն վերապատրաստվում, որի արդյունքում ունենում ենք Հայաստանի վարկանիշի խնդիր։

	ՀՀ կառավարության սոցիալական նախարարական կոմիտեի 2024 թվականի փետրվարի 20-ի նիստ

